[bookmark: _GoBack]16.Барање 14-2091/1

· Колку вкупно средства се издвоени и потрошени за спроведување  на Национална медиумска кампања за подигање на свест за сите форми на родово базирано насилство/промовирање на родова еднаквост и елиминирање на стереотипите за родовите улоги согласно Националниот акциски план на Конвенцијата за спречување и борба против насилство врз жените и домашно насилство 2018-2023 (НАП). Ве молиме податоците поделете ги по година – за 2019, 2020 и 2021 година. 
· Колку средства од буџетот на Владата одделно за 2019, 2020 и 2021 година се доделени на граѓански организации за спроведување на активностите поврзани со  родово – базирано насилство и семејно насилство? Ве молиме податоците поделете ги по година, име на организација, наслов на проект, висина на доделена финансиска поддршка.
· Дали е усвоен акцискиот план за споредување на програмата за одржлив локален развој и децентрализација 2021 – 2026? Ако да, Ве молиме испратете ни го во прилог. 

Одговор:
· [bookmark: _Hlk126832108]Ве информираме дека Министерството за труд и социјална политика го подготвува Извештајот за Истанбулската конвенција во соработка со Националното координативно тело за имплементација на Советот на Европа за спречување и борба против насилство врз жените и семејно насилство, и по негово финализација ќе биде јавно достапен.
·  Министерството за труд и социјална политика известува дека средствата за финансирање на граѓански организации кои работат на полето на семејно насилство, се обезбедени согласно Закон за игри на среќа и забавни игри. Распределбата на средствата ја врши Владата на Република Северна Македонија врз основа на усвоена Програма од страна на Министерството за труд и социјална политика, која што е изготвена врз основа на поднесени програми/проекти од страна на здруженија за борба против семејното насилство, која се усвојува за секоја тековна година. Врз основа на оваа програма, Владата на Република Северна Македонија носи Одлука  за распоредување на приходите од игри на среќа и од забавните игри за конкретна година за финансирање на програмските активности на националните инвалидски организации, нивните здруженија и нивната асоцијација, на здруженија за борба против семејно насилство и Црвениот крст на Република Северна Македонија, објавени во Службен весник на РСМ и тоа по години:

· 2019 година: Програмата за финансирање на програмските активности на националните инвалидски организации, нивните здруженија и нивната асоцијација, на здруженијата за борба против семејно насилство и на Црвениот крст на Република Македонија од приходите од игри на cpeќa и од забавни игри во 2019 година (“Службен весник на Република Македонија“ бр. 26/19)  и   ОДЛУКА за распоредување на приходите од игри на среќа и од забавните игри во 2019 година за финансирање на програмските активности на националните инвалидски организации, нивните здруженија и нивната асоцијација, на здруженија за борба против семејно насилство и Црвениот крст на Република Северна Македонија (Службен весник на РМ бр.30/19).

· 2020 година: Програмата за финансирање на програмските активности на националните инвалидски организации, нивните здруженија и нивната асоцијација, на здруженијата за борба против семејно насилство и на Црвениот крст на Република Македонија од приходите од игри на cpeќa и од забавни игри во 2020 година („Службен весник на Република Македонија“ бр. 279/19“)   и   ОДЛУКА за распоредување на приходите од игри на среќа и од забавните игри во 2020 година за финансирање на програмските активности на националните инвалидски организации, нивните здруженија и нивната асоцијација, на здруженија за борба против семејно насилство и Црвениот крст на Република Северна Македонија („Службен весник на РСМ бр.277/19“).

· 2021 година: Програмата за финансирање на програмските активности на националните инвалидски организации, нивните здруженија и нивната асоцијација, на здруженијата за борба против семејно насилство и на Црвениот крст на Република  Северна Македонија од приходите од игри на cpeќa и од забавни игри во 2021 година (“Службен весник на Република Северна  Македонија“ бр. 10/21) и ОДЛУКА за распоредување на приходите од игри на среќа и од забавните игри во 2021 година за финансирање на програмските активности на националните инвалидски организации, нивните здруженија и нивната асоцијација, на здруженија за борба против семејно насилство и Црвениот крст на Република Северна Македонија („Службен весник на РСМ бр.29/22“).

